
Rezime/Abstract

Kamionski transport zbog svoje mobilnosti u radu, lakog prilagođavanja promjenljivim uslovima rada i mogućnosti
primjene na putevima bez posebne konstrukcije (samo ravnanje i eventualno nasipanje šljunka, šljake i sl.) našao je svoju
primjenu i na površinskim kopovima lignita Krekanskog ugljenog bazena. Primjenjuje se kao ispomoć kontinuiranoj
tehnologiji (bager-traka-odlagač ili tzv. BTO sistem) na dobivanju otkrivke. Na površinskom kopu „Dubrave“, često se javlja
potreba za primjenom diskontinuirane tehnologije sa kamionskim transportom masa na više lokacija koje su uglavnom na
izdanačkim zonama svih ugljenih slojeva. U ovom slučaju kamioni se koriste za transport manjih količina otkrivke i
izdvojenih jalovinskih proslojaka na ugljenim etažama pri selektivnom dobivanju uglja. Također, kamioni se koriste za
prijevoz materijala pri izgradnji nasipa za trakaste transportere i dijelova mašina na površinskim kopovima. Najčešće
primjenjivani kamioni pri izvođenju pomoćnih radova na površinskim kopovima lignita su tzv. kiperi, odnosno kamioni
istresači čija nosivost ne prelazi 35 t.

